პერსონალურ მონაცემთა დაცვის ინსპექტორს
ქალბატონ თამარ ქალდანს

             ქალბატონო თამარ,
სსიპ-სოციალური მომსახურების სააგენტომ განიხილა თქვენი 2016 წლის 10 მარტის N410/01 (N27363, 14.03.16 წ.)  წერილი. სააგენტო ითვალისწინებს წერილში ასახულ რეკომენდაციებს სააგენტოს მხრიდან პერსონალურ მონაცემთა მიმართ სამომავლოდ შესასრულებელი ქმედებების შესახებ და კომპეტენციის ფარგლებში, გაცნობებთ:




საქართველოს შრომის, ჯანმრთელობისა და სოციალური დაცვის მინისტრის 2007 წლის 27 ივნისის N190/ნ ბრძანებით დამტკიცებული დებულებით განსაზღვრული მიზნების მისაღწევად და დაკისრებული ფუნქციების შესასრულებლად, მოქმედი კანონმდებლობის ფარგლებში, სააგენტო ამუშავებს და მართავს ისეთ მონაცემთა ბაზებს, როგორიცაა სახელმწიფო გასაცემლების მიმღები პირების მონაცემთა ბაზა, სოციალურად დაუცველი ოჯახების მონაცემთა ერთიანი ბაზა და საყოველთაო ჯანმრთელობის დაცვისა და ჯანდაცვის სხვა პროგრამებით მოსარგებლეთა ბაზა და სხვა.
სააგენტოს მიერ ადმინისტრირებადი ბაზების ფორმირების ძირითადი წყაროა მონაცემთა სუბიექტის მიერ გაცხადებული პირადი, მათ შორის, განსაკუთრებული კატეგორიის მონაცემები, თუმცა კანონმდებლობის საფუძველზე, აღნიშნული ბაზების მართვისათვის, შესაბამისი კანონმდებლობის საფუძველზე, ასევე, გამოიყენება მონაცემთა სხვა დამმუშავებლებისაგან (საჯარო რეესტრის ეროვნული სააგენტო, სახელმწიფო სერვისების განვითარების სააგენტო, აღსრულების ეროვნულ ბიურო, ვეტერანების საქმეთა სახელმწიფო სამსახური, სამთავრობო უწყებები, სამედიცინო დაწესებულებები და სხვა) მიღებული პერსონალური მონაცემები, რიგ შემთხვევებში დროის რეალურ რეჟიმში წვდომის გზით.
მონაცემთა გაცვლა ხორციელდება „პერსონალურ მონაცემთა დაცვის შესახებ“ საქართველოს კანონის მოთხოვნათა დაცვით.
ზემოაღნიშნულ მონაცემთა ბაზებში მუდმივად სრულდება და აღირიცხება სხვადასხვა მოქმედებები, როგორიცაა მონაცემთა სუბიექტის დამატება, მონაცემთა სუბიექტის უფლების ცვლილება ამა თუ იმ სერვისზე, სუბიექტის მიმართ მონაცემთა დამატება და სხვა. ასევე აღირიცხება კონკრეტული სუბიექტის მონაცემის მესამე პირზე გამჟღავნების მოქმედებები. 
„პერსონალურ მონაცემთა დაცვის შესახებ“ საქართველოს კანონის მე-18 მუხლი ადგენს მონაცემთა დამმუშავებლის ვალდებულებას, განახორციელოს ისეთი ინფორმაციის რეგისტრაცია, როგორიცაა: მონაცემი, რომელიც იქნა გამჟღავნებული, ვის გადაეცა ეს მონაცემი, როდის და რა სამართლებრივი საფუძვლით. აქვეა დათქმა, რომ ამ სახით რეგისტრირებული ინფორმაცია უნდა ინახებოდეს მონაცემთა სუბიექტის შესახებ მონაცემებთან ერთად, მათი შენახვის ვადის განმავლობაში.
როგორც თქვენთვის ცნობილია, კანონმდებლობა არ ადგენს მონაცემთა მიმღების მიმართ ვადას, რომლის განმავლობაშიც უნდა შეინახოს მონაცემთა სუბიექტზე მესამე პირისაგან მიღებული ინფორმაციის აღრიცხვის მონაცემები. ამავდროულად მივიღეთ თქვენგან რეკომედაცია, რომ აღნიშნულ ვადაში შეგვიძლია ვიგულისხმოთ ინფორმაციის შენახვისთვის გონივრული ვადა.  შესაბამისად, სააგენტოს ორგანიზაციული და ტექნიკური ზომების გათვალსიწნებით მიზანშეწონილად მივიჩნევთ ასეთი ვადა განვსაზღვროთ შიდა ორგანიზაციული ბრძანებით, სააგენტოს კომპეტენციის სფეროში შემავალ საკითხებზე (მონაცემი, რომელიც იქნა გამჟღავნებული, ვის გადაეცა ეს მონაცემი, როდის და რა სამართლებრივი საფუძვლით. აქვეა დათქმა, რომ ამ სახით რეგისტრირებული ინფორმაცია უნდა ინახებოდეს მონაცემთა სუბიექტის შესახებ მონაცემებთან ერთად შენახულ იქნეს 1 წლის ვადით).

„პერსონალური მონაცემების დაცვის შესახებ“ საქართველოს კანონის 27-ე მუხლის „ა“ პუნქტის თანახმად, გთხოვთ, გაგვიწიოთ კონსულტაცია შემდეგ საკითხებზე:
1) მაგალითად: პენსიის მიმღების მონაცამები (სახელი, გვარი, პირადი ნომერი, საცხოვრებელი ადგილი, დაბადების თარიღი, დანიშნული გასაცემლის სახე, ოდენობა მისი ცვლილება და სხვა) ინახება დამატებით, 5 წელი, იმ დროიდან, როდესაც დაკარგავს პენსიაზე უფლებას. ანალოგიური ითქმის „სოციალურად დაუცველი ოჯახების მონაცემთა ერთიან ბაზაში“ რეგისტრირებული პირების მიმართ, თუმცა მათი მონაცამების გამჟღავნება ხდება სისტემატურად, კანონმდებლობით დადგენილი საფუძვლებით, რომ ისარგებლონ სარეიტინგო ქულაზე დამოკიდებული სხვადასხვა სერვისებით. შესაბამისად, „პერსონალურ მონაცემთა დაცვის შესახებ“ საქართველოს კანონის მე-18 მუხლით გათვალისწინებული აღსარიცხი ინფორმაცია ასეთი ბაზებისათვის საკმაოდ მოცულობითია.
აღნიშნულის გათვალისწინებით, სააგენტოსათვის გაურკვეველია, რა ვადა იგულისხმება მითითებულ ნორმაში;
2) ვალდებულია თუ არა მონაცემთა დამმუშავებელი მონაცემთა შესაბამის ბაზაში (გარდა დოკუმენტბრუნვის ელექტრონული მართვის სისტემისა) აღრიცხოს უშუალოდ მონაცემთა სუბიექტისათვის მისი მონაცემების გაცემის ფაქტები (მაგალითად, ცნობის სახით) და რა ვადით შეინახოს ამ სახით აღრიცხული მონაცემები;
3) იმ შემთხვევაში, თუ ნორმატიულად, კონკრეტულად ამ მიზნით, რაიმე ვადები დადგენილი არ არის, უფლებამოსილია თუ არა, მონაცემთა დამმუშავებელი, ინფორმაციის მოცულობის გათვალისწინებით, შიდაუწყებრივი დოკუმენტით განსაზღვროს ასეთი ვადები.
პატივისცემით,





